Кыргыз Республикасынын Өкмөтүнүн “Кыргыз Республикасынын Башталгыч кесиптик билим берүүсүнүн мамлекеттик билим берүү стандартынын макетин бекитүү жөнүндө” токтомунун долбооруна

Маалымкат-негиздеме
Кыргыз Республикасынын Өкмөтүнүн ушул токтомунун долбоору Кыргыз Республикасынын Билим берүү жана илим министрлиги тарабынан даярдалды.
1. Токтомдун максаты жана милдеттери: 

Бул “Кыргыз Республикасынын Башталгыч кесиптик билим берүүсүнүн мамлекеттик билим берүү стандартынын макетин бекитүү жөнүндө” токтомдун долбоору Кыргыз Республикасынын “Билим берүү жөнүндө”, “Башталгыч кесиптик билим берүү жөнүндө” мыйзамдарын жана Кыргыз Республикасынын Өкмөтүнүн 2019-жылдын 18-сентябрындагы №491 “Квалификациялардын улуттук алкагын жактыруу жөнүндө” токтомун ишке ашыруунун алкагында даярдалды.
2. Баяндоочу бөлүгү:
Коомдогу социалдык өзгөрүүлөр кесиптик билим берүүнү реформалоону талап кылууда. Реформалоонун артыкчылыктуу багыттарынын бири болуп компетенттүүлүк мамилеге негизделген жаңы муундун билим берүү стандарттарынын негизинде жумушчу кадрларды даярдоонун мазмунун, формасын жана ыкмаларын жаңылоо саналат.
Башталгыч кесиптик билим берүүнүн мамлекеттик билим берүү стандарты өзү менен жумушчу кесиптер боюнча негизги кесиптик билим берүү программаларын ишке ашырууда милдеттүү болгон ченемдердин, эрежелердин жана талаптардын жыйындысын билдирет.
Компетенцияларга негизделген заманбап билим берүү стандарттарынын түзүмдүк элементи кесиптик ишмердүүлүктүн конкреттүү түрлөрүн өздөштүрүүгө арналган кесиптик модулдар катары билим берүү чөйрөсү болот. Кесиптик модулдардын базалык элементтери кесиптик жана жалпы компетенциялар болот, алардын жыйындысы аны өздөштүрүүнүн сапатынын интегралдык көрсөткүчү катары каралат. Стандарт билим алуучунун билимдеринин, жөндөмдөрүнүн жана көндүмдөрүнүн деңгээлин баалоодон бүтүрүүчүдөгү стандартта каралган компетенциялардын калыптануу даражасы аркылуу кесиптик ишмердүүлүктүн түрүн өздөштүрүүнүн натыйжасын баалоого өтүүнү карайт.
Башталгыч кесиптик билим берүүнүн мамлекеттик билим берүү стандартынын макети кесиптер боюнча кесиптик билим берүү стандарттарын иштеп чыгуу үчүн жана алардын негизинде башталгыч кесиптик билим берүү программаларын, билим берүү уюмдары тарабынан камсыздалуучу билим берүүнүн сапатын объективдүү көзөмөлдөө механизмдерин жана критерийлерин иштеп чыгуу, бүтүрүүчүлөрдү жыйынтыктоочу аттестациялоону өткөрүү, ошондой эле башталгыч кесиптик билим берүү уюмдарын, алардын түзүмдүк бөлүмдөрүн жана билим берүү программаларын аккредитациялоо (аттестациялоо) үчүн негиз болуп саналат.
Башталгыч кесиптик билим берүүнүн мамлекеттик билим берүү стандартын киргизүү билим берүүнүн сапатын жана натыйжалуулугун жогорулатуунун зарыл шарты болуп саналат.
3. Мүмкүн болуучу социалдык, экономикалык, укуктук, укук коргоочулук, гендердик, экологиялык, коррупциялык кесепеттердин божомолдору:
Бул Токтомдун долбоорун кабыл алуу терс таасирдүү социалдык, экономикалык, укуктук, укук коргоочулук, гендердик, экологиялык, коррупциялык кесепеттерге жана Кыргыз Республикасынын республикалык бюджетинен кошумча финансылык чыгымдарга алып келбейт.
4. Коомдук таалкуунун жыйынтыктары жөнүндө маалымат:

Кыргыз Республикасынын “Кыргыз Республикасынын ченемдик укуктук актылары жөнүндө” мыйзамынын 22-беренесине ылайык бул Кыргыз Республикасынын Өкмөтүнүн токтомунун долбоору Кыргыз Республикасынын Өкмөтүнүн расмий сайтына жайгаштырылат. 
5. Долбоордун мыйзамдарга ылайык келүүсүн талдоо:

Кыргыз Республикасынын Өкмөтүнүн токтомунун долбоору жеке ишкердикти жөнгө салууга багытталбагандыктан, жөнгө салуучу таасирди талдоону жүргүзүүнү талап кылбайт. Кыргыз Республикасынын Өкмөтүнүн токтомунун долбоору аракеттеги мыйзамдардын ченемдерине карама-каршы келбейт. 
6. Каржылоонун зарылдыгы жана булагы:
Бул Кыргыз Республикасынын Өкмөтүнүн токтомунун долбоорун кабыл алуу республикалык бюджеттен кошумча финансылык чыгымдарды талап кылбайт.
Жогоруда айтылгандардын негизинде, ошондой эле башталгыч кесиптик билим берүү программаларын түзүүдө бирдиктүү мамилени ишке ашыруу максатында Кыргыз Республикасынын Билим берүү жана илим министрлиги Кыргыз Республикасынын Өкмөтүнүн “Кыргыз Республикасынын Башталгыч кесиптик билим берүүсүнүн мамлекеттик билим берүү стандартынын макетин бекитүү жөнүндө” токтомунун долбоорун кароого жана бекитүүгө киргизүүдө.

